
STOMP

SUERTSJE!

septimber
Tiisdei
Lit dit helder wêze: dit is in lochboek, gjin 
deiboek. Ik wit wat der foarop stiet, mar doe’t 
mem dit ding keapje soe, ha ik dÚdlik sein dat 
der gjin ‘deiboek’ op stean mocht.

Lekker dan. Ik sit echt te wachtsjen op ien of 
oare hufter dy’t my mei dit boek sjocht en op 
ferkearde ideeën komt.

Wat ik ek noch dúdlik ha wol: dit wie mem har idee.

Mar as sy mient dat ik myn ‘gefoelens’ of wat 
dan ek mar opskriuwe sil, dan spoart se net. Dus 
ferwachtsje foaral gjin ‘Leaf Deiboek’ dit en ‘Leaf 
Deiboek’ dat.

SJOERD! 
FERTEL ÚS 
OER DYN 

BERNETIID!

WIEST 
ALTYD AL 
SA KNAP 
EN SA 
KREAS?

HJIR 
IS MYN 

LOCHBOEK 
EN NO 

OPKRASSE.

flits

De iennige reden dat ik hjirmei akkoart gongen bin, 
is dat ik tink dat ik letter, as ik ryk en ferneamd 
bin, wol wat betters te dwaan ha as de hiele dei 
ûnnoazele fragen fan minsken te beäntwurdzjen. 
Dan komt dit boek noch moai fan pas.

Sa’t ik sei, op in dei sil ik ferneamd wêze, mar 
foarearst sit ik noch fêst op ’e middelbere skoalle yn 
in hokfol sukkels.

UT ’E WEI, 
ÛNDERKRÛPERS!

Om it mar efkes sein te hawwen: ik tink dat de 
middelbere skoalle de domste útfining oait is. Der 
sitte bern lykas ik, dy’t de groei noch krije moatte, 
midden tusken fan dy gorilla’s dy’t har twa kear deis 
skeare moatte.

En dan freegje se har ôf wêrom’t narjen sa’n grut 
probleem is op ’e middelbere skoallen.

As it oan my lei waarden de klassen op grûn fan 
lingte yndield, net op leeftiid. Oan ’e oare kant, 
dat soe betsjutte dat bern lykas Romke ‘pykje’ Piek 
noch altyd yn groep trije sieten.

IK HOOPJE DAT JIM ALLEGEAR 
GOED SITTE, WANT DIT IS 

TENEI JIM PLAK.

WAAAAH!

Hjoed is de earste skoaldei en wy sitte te wachtsjen 
oant de learaar einlik klear is mei de plattegrûn fan 
’e klasse. Dat ik tocht: dan kin ik krekt likegoed 
wat yn dit boek skriuwe om ’e tiid oan ein te krijen.

Trouwens, lit my jim in goed advys jaan. Op ’e 
earste skoaldei moatst der goed om tinke wêr’tst 
sitten giest. Rinst it lokaal yn en kwakst dyn 
troep op ’e earste de bêste âld tafel en foardatst it 
troch hast seit de learaar:

Dus by dit fak sit ik opskipe mei Oane Koopmans 
foar my en Lieuwe Jansma achter my.

IS DIT 
PLAK 
BESET?

MAR
FANSELS!
HUH HUH.

SJOERD, 
WOLST 

ASJEBLYFT DIT 
BRieFKE OAN 
SYTSKE JAAN?

Joppe Bril kaam te let en soe hast rjochts fan my 
sitten gean, mar aldergelokst koe ik dat op it lêste 
momint foarkomme.

By de folgjende les moat ik gewoan direkt tusken 
in stel lekkere mokkels sitten gean. Mar ik bin bang 
dat as ik dat doch, it allinnich mar oantoant dat ik 
neat leard ha fan ferline jier.

Man, ik wit net wat dat is mei famkes, 
tsjintwurdich. Op ’e legere skoalle wie it dochs 
allegear in stik simpeler. De ôfspraak wie dat dy’t it 
hurdst drave koe, alle famkes krige.

En yn groep sân koe Wytse van der Tol it hurdst 
drave.

Tsjintwurdich is it allegear folle yngewikkelder. No 
giet it om de klean dy’t je oan ha, of hoe ryk 
je binne, oft je in lekker kontsje ha of wat dan 
ek mar. En jonges as Wytse van der Tol klauwe 
harsels achter it ear en freegje har ôf wat der yn 
’e goedichheid bard is.

De populêrste jonge yn myn klasse is Bouwe 
Adema. Wat ik echt bespotlik fyn, is dat ik famkes 
altyd al leuk fûn ha, wylst jonges as Bouwe echt 
pas sûnt in pear jier it ljocht sjoen ha.

